Ա Մ Փ Ո Փ Ա Թ Ե Ր Թ
«ՀԵՏԱՔՆՆՈՒԹՅԱՆ ՄԱՐՄԻՆՆԵՐԻ ԱՇԽԱՏԱԿԻՑՆԵՐԻ ԿՈՂՄԻՑ ԴԵՊՔԻ ՎԱՅՐԸ ՊԱՀՊԱՆԵԼՈՒ ԿԱՆՈՆՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	հ/հ
	Առաջարկության հեղինակը.

գրության ամսաթիվը, գրության
համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2 .
	3.
	4.
	5.

	1.
	Հայաստանի Հանրապետության առողջապահության նախարարություն
31.05.2018թ.

N ԱԹ/11.1/6265-18
	        1. Նախագծի 2-րդ կետում պետական  մարմինների անվանումներն անհրաժեշտ է համապատասխանեցնել «Պետական կառավարման համակարգի մարմինների մասին» ՀՀ օրենքով սահմանված անվանումներին:

      2. Նախագծի վերաբերյալ առողջապահության բնագավառում կարգավորման ազդեցության գնահատման եզրակացություն չի կարող տրամադրվել, քանի որ դեռևս բացակայում է «Նորմատիվ իրավական  ակտերի մասին» ՀՀ օրենքի 5-րդ հոդվածի 3-րդ մասով նախատեսված Կառավարության որոշումը:

Ուստի, առաջարկվում է Նախագիծն ընդհանուր կարգավորման ազդեցության գնահատման նպատակով ներկայացնել «Օրենսդրության կարգավորման ազգային կենտրոն» հիմնադրամ:
	1.Ընդունվել է:
	1. Կատարվել է փոփոխություն:

	2.
	Հայաստանի Հանրապետության արտակարգ իրավիճակների նախարարություն
01.06.2018թ.

N 1/06.1/6388-18
	Նախագծերի վերաբերյալ դիտողություններ և առաջարկություններ չկան:


	
	

	3.
	Հայաստանի Հանրապետության աշխատանքի և սոցիալական հարցերի նախարարություն
29.05.2018թ.

N ՄԹ/5322-18
	Նախագծի վերաբերյալ դիտողություններ և առաջարկություններ չկան:

ԵԶՐԱԿԱՑՈՒԹՅՈՒՆ

«Հետաքննության մարմինների աշխատակիցների կողմից դեպքի վայրը պահպանելու կանոնները սահմանելու մասին» ՀՀ կառավարության որոշման նախագծի
սոցիալական պաշտպանության ոլորտում կարգավորման ազդեցության գնահատման
Նախագծի վերաբերյալ հայտնում եմ, որ նշված նախագծի սոցիալական պաշտպանության ոլորտում ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա, որից ելնելով.
Նախագիծը`

ա) ռազմավարական կարգավորման ազդեցության տեսանկյունից ունի չեզոք ազդեցություն,

բ) շահառուների վրա կարգավորման ազդեցության տեսանկյունից ունի չեզոք ազդեցություն:
	
	

	4.
	Հայաստանի Հանրապետության բնապահպանության նախարարություն
04.06.2018թ.

N 1/04.3/11102-18

	Նախագծի վերաբերյալ դիտողություններ և առաջարկություններ չկան:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Հետաքննության մարմինների աշխատակիցների կողմից դեպքի վայրը պահպանելու կանոնները սահմանելու մասին» ՀՀ կառավարության որոշման նախագծի բնապահպանության բնագավառում կարգավորման
     
 1.«Հետաքննության մարմինների աշխատակիցների կողմից դեպքի վայրը պահպանելու կանոնները սահմանելու մասին» ՀՀ կառավարության որոշման նախագծի (այսուհետ` Որոշում) ընդունման արդյունքում շրջակա միջավայրի օբյեկտների` մթնոլորտի, հողի, ջրային ռեսուրսի, ընդերքի, բուսական և կենդանական աշխարհի, հատուկ պահպանվող տարածքների վրա բացասական  հետևանքներ չեն առաջանա:

    
2. Որոշման չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

   
  3. Որոշումը բնապահպանության ոլորտին չի առնչվում և այդ ոլորտը կանոնակարգող այլ իրավական ակտերով ամրագրված uկզբունքներին և պահանջներին չի հակասում: 

    

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

	
	

	5.
	Հայաստանի Հանրապետության ոստիկանություն
03.05.2018թ.

N 01.6/24/499563-18


	1. ՀՀ կառավարության որոշման նախագծի 2-րդ կետը անհրաժեշտ է խմբագրել' հաշվի առնելով 23.03.2018թ. ընդունված «Պետական կառավարման համակարգի մարմինների մասին» ՀՀ օրենքով սահմանված գերատեսչական նոր ենթակայությունը (նախկինում' ՀՀ կառավարությանն առընթեր ոստիկանություն, ներկայումս' ՀՀ վարդապետին ենթական ոստիկանություն և այլն):

2.  Առաջարկվում է կանոնների նախագծի (այսուհետ' Նախագիծ) 2-րդ կետը շարադրել հետևյալ խմբագրությամբ, «սույն կանոնների իմաստով դեպքի վայր է այն տարածքը, որտեղ տեղի է ունեցել ենթադրյալ հանցագործությունը (պատահարը) և (կամ) առկա են կամ կարող են առկա լինել քննության համար նշանակություն ունեցող հետքեր կամ նյութական օբյեկտներ»:

3.  Անհրաժեշտ է Նախագծի տեքստում ամրագրել «սահմանազատված տարածք» հասկացության հստակ բնորոշումը, տալ վերջինիս և «դեպքի վայրի» փոխհարաբերակցման սահմանն ու նկարագիրը:
4. Նախագծի 3-րդ կետում «... վնասելը... » բառը փոխարինել «վնասումը» բառով:
5.  Գտնում ենք, որ Նախագծի 4-րդ կետի 2-րդ ենթակետում նշված «...այլ եղանակով այն մեկուսացնելով...» արտահայտությունը անորոշ է և հստակեցման կարիք ունի:

6.  Անհրաժեշտ է խմբագրել Նախագծի 4-րդ կետի 3֊րդ ենթակետը' հնարավորության դեպքում հստակ սահմանելով դեպքի վայրում գտնվելու լիազորություն ունեցող անձանց շրջանակը:

7.  Նախագծի 4-րդ կետի 4֊րդ ենթակետում «քննիչի» բառից հետո ավելացնել նաև «հետաքննության մարմնի աշխատակցի» բառերը, քանի որ հետաքննության մարմնի վարույթում գտնվող նյութերի նախապատրաստման և քրեական գործերի քննության ընթացքում դեպքի վայրի զննությունն իրականացվում է առանց քննիչի մասնակցության' հետաքննության մարմնի կողմից:

8. Նախագծի 6֊րդ կետում նշվում է եղանակային և այլ գործոններով պայմանավորված' իրավիճակից բխող կազմակերպական միջոցառումներ ձեռնարկելու մասին, մինչդեռ հստակ չէ թե կոնկրետ որ գործոնի պարագայում ինչ բովանդակությամբ միջոցներ պետք է ձեռնարկվեն:
Առաջարկում ենք որոշակիացնել այդ միջոցառումները, հակառակ դեպքում հետաքննության մարմնի աշխատակիցները կրում են տարածական մեկնաբանության տեղիք տվող անորոշ պարտականություններ:

9. Հստակեցմւսն կարիք ունի նաև Նախագծի 8-րդ կետով նախատեսված «...այլ գործողություններ:» արտահայտությունը, քանի որ նման ձևակերպումը տարածական մեկնաբանությունների տեղիք է տալիս:

Ընդհանուր առմւսմբ, առավել նպատակահարմար կլիներ Նախագծում դեպքի վայրում արգելվող գործողությունների վերաբերյալ առկա դրույթները շարադրել մեկ կետում' առանձին ենթակետերով (օրինակ' 5-րդ կետ, 8-րդ կետ):

10.  Առաջարկվում է սույն նկատառումների 8-րդ կետի տրամաբանությամբ Նախագծի 9-րդ կետում «... միայն քննիչի» բառերից հետո ավելացնել նաև «(հետաքննության մարմնի աշխատակցի)» բառերը:

11 .Կանոնների նախագծի 2-րդ հավելվածով սահմանվում է դեպքի վայրի տարածք մուտք գործած անձանց հաշվառման մատյանի ձևը, որում պետք է ամրագրվեն մուտքի և ելքի ժամերը, մուտք գործած անձանց ստորագրությունը: Գտնում ենք, որ մատյանի անհրաժեշտությունը սկզբունքորեն բացակայում է, քանի որ դեպքի վայր մուտք գործելու լիազորություն ժամանած օպերատիվ- քննչակւսն խմբի անդամներից բացի այլ անձինք ըստ էության չպետք է ունենան: Առաջարկում ենք այս դրույթը ամրագրել Նախագծում, որի պարագայում մատյան կազմելու անհրաժեշտությունը կվերանա:

Ավելին, քննիչը դեպքի վայրում պարտավոր է կոորդինացնել հետաքննության մարմնի աշխատակիցների գործողությունները և ըստ այդմ պւսրզել' ձեռնարկվե՞լ են արդյոք իրավասու ծառայողների կողմից անհրաժեշտ միջոցներ դեպքի վայրի պահպանության ուղղությամբ: Եթե այդպիսի միջոցներ չեն ձեռնարկվել կամ դրանք լիարժեք չեն, ապա քննիչը պետք է ոստիկանության համապատասխան պաշտոնատար անձանցից պահանջի նրանց ենթակա ծառայողների ծառայողական պարտականությունների պատշաճ կատարումը, ինչպես նաև զննությանը չմասնակցող անձանց դեպքի վայրից հեռացումը:

Այս մոտեցումը հիմնավորվում է նրանով, որ դեպքի վայրում քննիչն ունի առանցքային դերակատարություն: Ընդ որում, քննիչին վերապահվող' վերը նշված իրավասությունները ոչ թե նրա դատավարական կարգավիճակից բխող, այլ մարտավարական բնույթի լիազորություններ են, որոնք իրենց ամրագրումը կստանան սույն իրավական ակտով:

Դեպքի վայրի զննության քննչական գործողությունն ունի որոշակի փուլեր, այդ թվում' նախապատրաստական, և քննիչն ըստ քրեագիտական համընդհանուր ճանաչում ստացած կանոնների, այդ փուլում հանդիսանում է դեպքի վայրում իրականացվող միջոցառումների գլխավոր կոորդինատորը և դեպքի վայրի պատշաճ պահպանությանն ուղղված գործողություները համակարգելու նպատակով պետք է օժտվի անհրաժեշտ գործիքակազմով: 
	1. Ընդունվել է
2. Ընդունվել է մասնակի:
3. Ընդունվել է:

4. Չի ընդունվել:
5. Չի ընդունվել:
6. Չի ընդունվել

7. Ընդունվել է 

8. Չի ընդունվել:

9. Ընդունվել է:
10. Ընդունվել է 

11. Ընդունվել է:
	1. Կատարվել է համապատասխան փոփոխություն:
2. Կետը խմբագրվել է:
3. Սահմանազատված տարածքի վերաբերյալ նշում կատարվել է կանոնների 4-րդ կետի 2-րդ ենթակետում:

4. Բովանդակային առումով ոչինչ չի փոփոխում:
5. Այլ եղանակով մեկուսացումը որոշվելու է յուրաքանչյուր դեպքի համար՝ կոնկրետ հանգամանքներից ելնելով: Քանի որ հնարավոր չէ սպառիչ նախատեսել մեկուսացման եղանակները, այն թողնվել է իրավակիրառողի հայեցողության:

6. Ենթաօրենսդրական ակտով նման իրավակարգավորում հնարավոր չէ նախատեսել,  դեպքի վայրում գտնվելու լիազորություն ունեցող անձանց շրջանակը սահմանվում է օրենքներով:
7. Կատարվել է համապատասխան լրացում:

8. Այլ գործոններ կարող են լինել քիմիական, ֆիզիկական, կենսաբանական և այլն, ինչից ելնելով գործողությունները որոշվելու են յուրաքանչյուր դեպքի համար՝ կոնկրետ հանգամանքներից ելնելով՝ թողնելով իրավակիրառողի հայեցողության:

9. Տե՛ս, ամփոփաթերթի 8.4 կետը:

10. Կետը շարադրվել է նոր խմբագրությամբ:

11. Հավելված 2-ը հանվել է:


	6.
	Հայաստանի Հանրապետության հատուկ քննչական ծառայություն
29.05.2018թ.

N 18-3892գ-18
	Նախագծի վերաբերյալ դիտողություններ և առաջարկություններ չկան:


	
	

	7.
	Հայաստանի Հանրապետության պաշտպանության նախարարություն
26.06.2018թ.

N Պն/510-931
	1. Նախագծի 1-ին հավելվածի 4-րդ կետում՝
1) 2-րդ ենթակետում «մեկուսացնելով» բառից հետո լրացնել  «, բացառությամբ, երբ դեպքի վայրը գտնվում է հակառակորդի կողմից դիտարկվող տարածքում կամ գործել է անհաղթահարելի ուժ, որը խոչընդոտում է իրականացնել համապատասխան գործողություններ» բառերը,

2) Լրացնել 5-րդ ենթակետ հետևյալ բովանդակությամբ.

«5) կազմակերպել տուժողներին առաջնահերթ բժշկական օգնության ցուցաբերումն ու տարհանումը:»:

2.Նախագծի 2-րդ հավելվածով սահմանված աղյուսակում լրացնել նոր սյունակ, որում նախատեսել համապատասխան անձանց տարածք մուտք գործելու նպատակը, ինչպես նաև կարգավիճակը (օրինակ՝ զննում, չափումներ, նկարահանումներ, փորձագետ, ընթերականեր և այլն):
	1.Ընդունվել է:

2.Ընդունվել է:

3.Չի ընդունվել է:
	1. Նորմը լրացվել է:

2. Նորմը լրացվել է, սակայն այլ ենթակետով՝ հաշվի առնելով գործողությունների տրամաբանական ընթացքը:
3. 2-րդ հավելվածը հանվել է:

	8.
	Հայաստանի Հանրապետության ազգային անվտանգության ծառայություն
01.06.2018թ.
N 11/484
	1. Որոշման նախագծի 2-րդ կետից «կառավարությանն առընթեր» բառերը հանել, իսկ «ծառայության պետին» բառերը փոխարինել «ծառայության տնօրենին» բառերով:
2. N 1 հավելվածի 3-րդ կետում «վնասելը» բառից հետո ավելացնել  «, տեղաշարժելը» բառը:
3. 4-րդ կետի 3-րդ ենթակետում «, ներառյալ' ոստիկանության, այլ գերատեսչությունների ծառայողներին, լրագրողներին սահմանազատված տարածք մուտք գործել,» բառերը հանել:
4. 8-րդ կետը շարադրել հետևյալ խմբագրությամբ.

«Դեպքի վայրում իրավասու մարմնի աշխատակիցներին արգելվում է իրա​կանացնել դեպքի վայրի պահպանության հետ ուղղակի չառնչվող այլ գործողություններ (ծխել, նետել առարկաներ և այլն)»:
	1.Ընդունվել է:
2. Ընդունվել է:

3.Ընդունվել է մասնակի:
4.Ընդունվել է:
	1.Փոփոխությունը կատարվել է:
2.Նորմը լրացվել է:

3.Կետը վերախմբագրվել է:
4.Կատարվել է փոփոխություն:

	9.
	Հայաստանի Հանրապետության տնտեսական զարգացման և ներդրումների նախարարություն
06.06.2018թ.

N 01/09.4/4157-18


	Քննության առնելով «Հետաքննության մարմինների աշխատակիցների կողմից դեպքի վայրը պահպանելու կանոնները սահմանելու մասին» ՀՀ կառավարության որոշման նախագիծը` հայտնում ենք, որ ՀՀ տնտեսական զարգացման և ներդրումների նախարարությունն առարկություններ և առաջարկություններ չունի։ 

Միաժամանակ, հայտնում ենք, որ 2018 թվականի մարտի 21-ին ընդունվել է «Նորմատիվ իրավական ակտերի մասին» ՀՀ օրենքը, որի համաձայն ըստ բնագավառների` կարգավորման ազդեցության գնահատման իրականացման կարգը, ժամկետները և դեպքերը, իսկ դրա արդյունքում տրվող եզրակացությանը ներկայացվող պահանջները սահմանում է ՀՀ կառավարությունը:

 
Նշված օրենքի ընդունմամբ ուժը կորցրած է ճանաչվել «Իրավական ակտերի մասին» ՀՀ օրենքը, հետևաբար և դրանից բխող՝ նորմատիվ իրավական ակտերի նախագծերի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման կարգերը սահմանող ՀՀ կառավարության 2009 թվականի № 1159-Ն և № 1237-Ն որոշումները։

Հաշվի առնելով վերոգրյալը, ինչպես նաև այն հանգամանքը, որ ՀՀ նոր օրենքով նախատեսված կառավարության սահմանած կարգերը դեռևս բացակայում են՝ ներկայացված որոշման Նախագիծը ենթակա չէ ազդեցության գնահատման։
	
	

	10.
	Հայաստանի Հանրապետության ֆինանսների նախարարություն
19.06.2018թ.

N 01/11-3/11035-18
	1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածը՝ անհրաժեշտ է Նախագծի նախաբանում հիշատակված օրենքների անվանումներից հանել «ՀՀ» հապավումը։

2. Հիմք ընդունելով «Պետական կառավարման համակարգի մարմինների մասին» օրենքի 5-րդ, 6-րդ և 9-րդ հոդվածները` անհրաժեշտ է Նախագծում ոստիկանության, ազգային անվտանգության ծառայության, քաղաքացիական ավիացիայի կոմիտեի անվանումները համապատասխանեցնել վերոնշյալ օրենքի կարգավորումներին:

3. Նախագծի հավելված 1-ով հաստատվող կանոնների (այսուհետ` Կանոններ) 4-րդ կետի 1-ին ենթակետի համաձայն` դեպքի վայրում իրավասու մարմինների աշխատակիցները պարտավոր են անմիջապես դեպքի վայրից հեռացնել քրեական դատավարությանը մասնակից չհանդիսացող կամ դեպքի վայրում զննությանը մասնակցելու լիազորություն չունեցող անձանց, մասնավորապես՝ զանգվածային լրատվական միջոցների ներկայացուցիչներին, անցորդներին:

Վերոգրյալից հետևում է, որ իրավասու մարմինը չի կարող դեպքի վայրից հեռացնել քրեական դատավարության մասնակից հանդիսացող անձանց։ Մինչդեռ` Օրենսգրքի 218-րդ, 63-րդ հոդվածի 1-ին մասի 14-րդ կետի, 65-րդ հոդվածի 1-ին մասի 8-րդ կետի դրույթներից հետևում է, որ քրեական դատավարությանը մասնակցող անձ հանդիսացող օրինակ կասկածյալը և մեղադրյալը քննչական գործողությունների կատարմանը կարող են մասնակցել միայն իրավասու մարմնի թույլտվությամբ: Այսինքն` վերջիններս միայն իրենց դատավարական կարգավիճակով պայմանավորված իրավունք չունեն մասնակցելու զննությանը` առանց իրավասու մարմնի թույտվության:

Ելնելով վերոգրյալից՝ առաջարկում ենք Կանոնների 4-րդ կետի 1-ին ենթակետը խմբագրել այնպես, որ դեպքի վայրում իրավասու մարմնի աշխատակիցները հնարավորություն ունենան հեռացնելու նաև քրեական դատավարության մասնակից հանդիսացող, բայց դեպքի վայրում գտնվելու թույլտվություն չունեցող անձանց: Վերոնշյալ առաջարկը վերաբերում է նաև Կանոնների 4-րդ կետի 3-րդ ենթակետի կարգավորմանը:
Միևնույն ժամանակ առաջարկում ենք, Կանոնների 4-րդ կետի 1-ին և 3-րդ ենթակետերում դեպքի վայրում գտնվելու իրավունք չունեցող անձանց շրջանակը մասնավորեցնելիս չսահմանափակել միայն զանգվածային լրատվության միջոցների ներկայացուցիչներով և անցորդներով:
	1.Ընդունվել է:
2. Ընդունվել է:

3. Չի ընդունվել:
	1.Կատարվել է փոփոխություն:
2.Կատարվել է փոփոխություն:
3. Նախագիծը միտված է դեպքի վայրը պահպանելու միասնական կազմակերպաիրավական բնույթի միջոցառումների կարգավորմանը, ինչից ելնելով որևէ կերպ չեն նսեմանում այն դատավարական լիազորությունները, որոնցով քննիչն օժտված է և որոնք կարող է իրականացնել դեպքի վայր ժամանելուց հետո՝ դրանով իսկ ապահովելով կասկածյալի և մեղադրյալի մասնակցությունը:

	11.
	Հայաստանի Հանրապետության պետական եկամուտների կոմիտե
31.05.2018թ.

N 03/13-1/29069-18
	Նախագծի վերաբերյալ դիտողություններ և առաջարկություններ չկան:


	
	

	12.
	Հայաստանի Հանրապետության 

գլխավոր դատախազություն
21.06.2018թ.

N 04/5507-18
	Նախագծի վերաբերյալ ներկայացնում ենք հետևյալ առաջարկությունները.

        1.Նախագծի 1-ին հավելվածի 2-րդ կետում «առկա են» բառերից հետո առաջարկում ենք լրացնել «կամ ողջամտորեն կարող են առկա լինել» բառերը:

       2.Նախագծի 1-ին հավելվածում առկա կարգավորումները սահմանում են դեպքի վայրի պահպանման պարտականություն իրականացնող իրավասու մարմինների աշխատակիցների՝ միայն քննիչին օժանդակելու պարտականությունների մասին, սակայն դեպքի վայրի զննություն կարող է կատարվել ինչպես քննիչի, այնպես էլ հետաքննություն կատարող անձի կողմից, ուստի առաջարկում ենք  հավելվածով քննիչին վերագրված իրավունքները վերապահել նաև դեպքի վայրի զննություն իրականացնող հետաքննության մարմնի աշխատակիցներին:
  3.Նախագծի ընդունման համար հիմք հանդիսացող լիազորող նորմերից մեկը ճշգրտման կարիք ունի՝ ապահովելու համար «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջները։

Այսպես՝ թեկուզև ՀՀ Ազգային ժողովի կողմից 2018 թվականի մարտի 1-ին ընդունված «Փրկարար ծառայության մասին» ՀՀ օրենքում լրացում կատարելու մասին» թիվ ՀՕ-134-Ն օրենքով 5-րդ հոդվածի 1-ին մասը լրացվեց «բ․1» կետով, համաձայն որի․ «(…) [Փրկարար ծառայությունը լիազորված է] փրկարարական ծառայության հետ կապված գործերով իրականացնել դեպքի վայրի պահպանություն, որի կանոնները սահմանում է Հայաստանի Հանրապետության կառավարությունը (…)», սակայն Ազգային ժողովի կողմից 2018 թվականի մարտի 23-ին ընդունված «Փրկարար ծառայության մասին» ՀՀ օրենքում փոփոխություններ կատարելու մասին» թիվ ՀՕ-289-Ն օրենքով 5-րդ հոդվածը շարադրվեց այլ խմբագրությամբ, որում բացակայում է դեպքի վայրի պահպանության լիազորությունը։

Նախագծի վերաբերյալ այլ նկատառումներ չկան:
	1.Ընդունվել է:
2. Ընդունվել է:

3. Ընդունվել է:
	1. Կատարվել է համապատասխան լրացում:
2. Նախագծի 1-ին հավելվածում՝ 4-րդ կետի 4-րդ և 6-րդ ենթակետերում «քննիչի» բառից առաջ լրացվել է «հետաքննություն կատարող անձի,» բառերը, իսկ 9-րդ կետը վերաշարադրվել է հետևյալ խմբագրությամբ. 
«9.Դեպքի վայրի պահպանությանն ուղղված գործողությունները դադարեցվում, դեպքի վայրի զննության ապահովմանն ուղղված ժապավենները կամ այլ միջոցները դեպքի վայրից հանվում են միայն դեպքի վայրի զննություն կատարելու իրավասություն ունեցող  պաշտոնատար անձի թույլտվությամբ:»:
3.Նշված հարցը կարգավորելու ուղղությամբ միջոցներ ձեռնարկելու համար 22.06.2018թ. գրություն է ուղարկվել ՀՀ արտակարգ իրավիճակների նախարարին: Բացի այդ, Նախագծի նախաբանից հանվել է վերոհիշյալ նորմի հղումը:

	13.
	ՀՀ ԿԱ քաղաքացիական ավիացիայի գլխավոր վարչություն
30.05.2018թ.

N 1.1/10.1/1130-18
	Նախագծի վերաբերյալ դիտողություններ և առաջարկություններ չկան:


	
	

	14.
	ՀՀ արդարադատության նախարարություն

31.07.2018թ.

N 02/61784-18
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. «Հետաքննության մարմինների աշխատակիցների կողմից դեպքի վայրը պահպանելու կանոնները սահմանելու մասին» Հայաստանի Հանրապետության կառավարության որոշման նախագծի 1-ին կետով սահմանվող կանոնների (այսուհետ` կանոններ) 4-րդ կետի 1-ին ենթակետում «մասնավորապես՝ զանգվածային լրատվական միջոցների ներկայացուցիչներին, անցորդներին» բառերն անհրաժեշտ է նախատեսել փակագծերում` համապատասխանեցնելով 4-րդ կետի 4-րդ ենթակետի խմբագրությանը:
2. Կանոնների 4-րդ կետի 5-րդ ենթակետում «հաշվի առնելով դեպքի վայրում ստեղծված իրավիճակը,» բառերից հետո անհրաժեշտ է լրացնել «դեպքի վայրի առանձնահատկությունները,» բառերը:

	1. Ընդունվել է:
2. Ընդունվել է:

	1. Կատարվել է համապատասխան փոփոխություն:

2. Կատարվել է համապատասխան փոփոխություն:




